
 
 

 

 

 

Vedleggsdel til Ts-planen 2021-2025 

Kriterium for trafikksikker kommune 

 
Trafikktryggleiksarbeidet er avhengig av ein brei og samla innsats der fleire sektorar er involverte for 

å førebygga og redusere trafikkulukker (jf. st.meld. 16, 2008–2009). Samferdselsdepartementet har 

peikt på ansvaret til kommunane for å arbeide for trafikktryggleik, som blir rekna som avgjerande for 

at ein skal nå nasjonale mål om reduksjon i talet på drepne og hardt skadde.                           

Kommunen er ein viktig aktør i trafikktryggleiksarbeidet. Som vegeigar, barnehage- og skuleeigar, 

arbeidsgjevar, kjøpar av transporttenester og ansvarleg for helsa og trivselen til innbyggjarane har 

kommunen eit stort ansvar for å førebygga ulukker. Gjennom lover og forskrifter har kommunen plikt 

til å drive med systematisk ulukkesførebyggande arbeid i alle sektorar. 

På neste side er det oppført alle kriteria som kommunen skal gjennomføra og desse vert å rekna som 

den organisatoriske delen for godkjenning som Trafikksikker kommune.                                            

Dette dokumentet er eit vedlegg til Ts-planen 2021-2025. 

 

     https://www.tryggtrafikk.no/wp-content/uploads/2018/06/Rettleiar-mal_nynorsk_trykklar.pdf             

  Kriterium for kommunen 

✔ Kommunen har forankra ansvaret for trafikktryggleiksarbeidet hos ordføraren og/eller 

rådmannen. Den enkelte etatsleiaren kan ha delansvar. 

✔ Kommunen har eit utval som har ansvar for trafikktryggleik. 

✔ Kommunen har innarbeidd trafikktryggleik i HMS-/internkontrollsystemet sitt. Det inneheld reglar for reiser 

og transport i regi av kommunen og reglar ved kjøp av transporttenester. 

✔ Trafikktryggleik er eit årleg tema i arbeidsmiljøutvalet (AMU) til kommunen. 

✔ Kommunen har oppdatert oversikt over trafikkulukker og trafikkuhell (materiellskadar) i kommunen. 

✔ Trafikktryggleik er ein del av folkehelsearbeidet til kommunen. 

✔ Kommunen har ein trafikktryggleiks-plan. Planen har rullerings- og rapporteringsrutinar. Inkludert i planen 

er både trafikantretta og fysiske tiltak. 

✔ Kommunen har eit godt system for å behandla søknader om skyss på grunn av særleg farleg skuleveg. 

✔ Kommunen har oppfylt kriteria for den enkelte sektoren. 

Ein kommune som ynskjer å verta godkjend, må ha oppfylt alle kriteria. 

I tillegg må følgjande kunna leggast fram skriftleg: 

✔Dokumentasjon frå rådmannen på at alle kriteria er oppfylte 

✔ Trafikksikringsplanen til kommunen 

✔ Retningslinjer for dei tilsette sin ferdsel i trafikken (i teneste) 

✔ Rutinar for kjøp av transporttenester 

✔ Dokumentasjon frå barnehagane  

✔ Dokumentasjon frå skulane  

✔ Dokumentasjon frå teknisk avdeling  

✔ Dokumentasjon frå planavdelinga  

✔ Dokumentasjon frå kulturavdelinga  

✔ Dokumentasjon frå kommunelegen  

✔ Dokumentasjon frå helsestasjonane  

 

 Kriterium for barnehagane 

Trafikktryggleik i barnehagane 

✔ Trafikkopplæringa til barnehagen vert integrert som ein del av omsorgs- og opplæringsarbeidet og 

vert nedfelt i årsplanen til barnehagen. 

✔ Barnehagen stiller krav til busselskap og drosjar om belte og trafikksikker åtferd når han kjøper 

transporttenester. 

✔ Dei tilsette i barnehagen kjenner rutinane for handtering av uventa faresituasjonar og hendingar på turar. 

✔ Barnehagen har utarbeidd rutinar for å vareta tryggleiken på turar til fots og med bil eller kollektivtransport. 

Trafikkopplæringa i barnehagen 

✔ Barna lærer trafikkreglane for fotgjengarar. 

✔ Barna lærer å bruka sansane sine i trafikken. 

✔ Barna lærer å bruka bilbelte, sykkelhjelm og refleks. 

Samarbeid mellom barnehage og heim 

✔ Barnehagen har rutinar for å vareta tryggleiken til barna ved parkeringsplassen og porten til barnehagen. 

Desse rutinane blir gjennomgått årleg med foreldre og tilsette. 

✔ Barnehagen oppfordrar foreldra til å sikre barna på veg til og frå barnehagen. 

✔ Trafikktryggleik og trafikkopplæring er årlege tema på foreldremøte. 

For å bli godkjend må barnehagen leggje fram følgjande dokumentasjon elektronisk: 

✔ Skriftleg stadfesting frå styraren på at alle kriteria er oppfylte 

✔ Årsplan der trafikk er integrert 

✔ Rutinar for turar til fots og med bil eller kollektivtransport 

✔ Oversikt som viser at trafikk er eit tema på foreldremøte 

Dokumentasjonen skal sendast elektronisk til oppvekstsjefen/barnehagesjefen i 

kommunen og til koordinatoren for Trafikksikker kommune i Stord kommune.        

  Kriterium for skulen 

Trafikktryggleik i skulen generelt 

✔ Skulen gir, i samarbeid med FAU, tilrådingar til føresette om sykling til skulen. 

✔ Skulen har utarbeidd rutinar for å vareta tryggleiken på turar til fots, på sykkel, i bil og med 

kollektivtransport i regi av skulen. 

✔ Skulen har gode rutinar for å sikre at dei tilsette følgjer planane. 

Trafikkopplæringa i skulen 

✔ Skulen har integrert trafikkopplæring i den lokale læreplanen/årsplanen i tråd med      kompetansemåla i 

Kunnskapsløftet. 

 Samarbeid mellom skule og heim 

✔ Skulen sin læreplan for trafikk er årleg tema på foreldremøte. 

✔ Foreldra blir involverte i trafikktryggleiksarbeidet til skulen, til dømes      gjennom foreldrearbeidsutvalet 

(FAU). 

For å bli godkjend må skulen leggje fram følgjande dokumentasjon elektronisk: 

• Skriftleg stadfesting frå rektor på at alle kriteria er oppfylte 

• Årsplan der trafikk er integrert 

• Rutinar for turar til fots og med sykkel, bil og kollektivtransport 

• Oversikt som viser at trafikk er eit tema på foreldremøte 

Dokumentasjonen skal sendast elektronisk til oppvekstsjefen i kommunen og til koordinatoren for Trafikksikker 

kommune i kommunen.  

 

 Kriterium for teknisk eining 
 

✔ Kommunen har utarbeidd prioriteringsliste for fysiske trafikksikringstiltak på kommunal veg. 

✔ Kommunen har utarbeidd prioriteringsliste for trafikksikringstiltak på fylkes- og riksveg. 

✔ Kommunen har rutinar for å søkja fylkeskommunale midlar til fysiske trafikksikringstiltak. 

✔ Kommunen har rutinar for å rydda snø og vegetasjon på skulevegar. 

✔ Kommunen har rutinar for å kvalitetssikra trafikktryggleiken i samband med anleggsverksemd i kommunen. 

✔ Kommunen har utarbeidd rutinar for å handtera innspel på trafikksikringstiltak frå andre etatar, 

organisasjonar og publikum. 

For å verta godkjend må teknisk eining legga fram fylgjande dokumentasjon elektronisk.     

▪ Skriftleg stadfesting frå einingsleiar på at alle kriteria er oppfylte .   

▪ Skriftelege rutinar for korleis trafikktryggleiken vert vareteken i samband  med kommunal drift av og 

vedlikehald på vegnettet                                                                                                                                         

Dokumentasjonen skal sendast elektronisk til sektorleiar i kommunen og til koordinator for Trafikksikker 

kommune. 

Kriterium for planavdelinga 

✔ Trafikktryggleik skal vurderast og vektleggast for alle nye byggeområde ved utarbeiding av 

kommuneplanens arealdel. 

✔ Trafikktryggleik skal vurderast og vektleggast når reguleringsplanar vert handsama. 

For å verta godkjend må planavdelinga legga fram fylgjande dokumentasjon elektronisk: 

● Skriftlege rutinar for korleis trafikktryggleiken vert vareteken.  

Dokumentasjon skal sendast elektronisk til sektorleiar i kommunen og til koordinatoren for Trafikksikker 

kommune. 

Kriterium for kultureininga 

✔ Kommunen stimulerer frivillige lag og foreiningar til å innarbeida retningslinjer for sikker transport 

innanfor eiga verksemd. 

For å verta godkjend må kulturavdelinga legga fram fylgjande dokumentasjon elektronisk: 

✔ Skriftleg oversikt over korleis kommunen skal påverka lag og foreiningar til å integrera trafikktryggleik i 

verksemda. 

Dokumentasjon skal sendast elektronisk til sektorleiar i kommunen og til koordinatoren for Trafikksikker 

kommune. 

På nettsida finn ein meir informasjon om kriteria og fleire gode eksempel. 

www.trafikksikkerkommune.no 

Det er også utarbeida sjekklister for kommunen sin organisasjon, ordførar, rådmann, helse og omsorg, teknisk 

etat og skular og barnehagar.  

http://www.tryggtrafikk.no/ 

 Kriterium for kommunelegen 

  ✔ Kommunelegen er kjend med trafikktryggleiksarbeidet til kommunen og at kommunelegen skal godkjenna 

skulane etter forskrift om miljøretta helsevern i barnehage og skule. 

  ✔ Kommunelegen medverkar til at fastlegane i kommunen har god nok kjennskap til vegtrafikklova § 34 og  

korleis ein kan bruka den til å redusera risikoen for trafikkulukker. 

Dokumentasjon skal sendast elektronisk til sektorleiar i kommunen og til koordinatoren for Trafikksikker 

kommune.  

  Kriterium for Helsestasjonane 
✔ Helsestasjonane har utarbeidd dokumentasjon for når og korleis trafikktryggleik vert integrert for 

foreldre og barn.                        

 For å verta godkjend må helsestasjonane legga fram fylgjande dokumentasjon elektronisk: 

• Skriftleg oversikt over korleis helsestasjonane integrerer trafikktryggleiken i arbeidet sitt. 
Dokumentasjon skal sendast elektronisk til sektorleiar i kommunen og til koordinatoren for Trafikksikker 

kommune.  

 

http://www.trafikksikkerkommune.no/
http://www.tryggtrafikk.no/

